
〈名在金甌花會得。即看飛詔下天來。昔昨波光修禊事。賓奩俯枕玉奩開。重游漚鷺應偷眼。定記曾陪杖屨來。紅藥主人修月手。渌樽許為故〉

〈人開。肯教客子如王式。一聴驪駒却悔來。南遊可待再書催。芍藥酴醾陸續開看自花開到花落紅蕖時候却歸來。嘉賓飲興未蘭殘。却倩纖〉

〈纖捧雪團。一笑舉杯邀月姊。為渠聊貸廣寒寒。天公一笑晚雲殘戲與璇穹貼白團。試問天風摇翠袖。王肌何似玉笙寒。妓臺香裏漏聲殘金〉

〈步揺欹閙作團。羯皷更催銀字管等閑驚破一天寒。技撑强趂火城春。踪跡猶煩問水濱。更醉南州好紅紫。凝香詩伯是花神。前歡已悔東隅〉

〈失。後約如丹敢再違。連夜揚州昔年夢。小梅清瘦杏花肥。倏晴驟雨寒猶在。約勒群芳未盡開銷得燕堂千杖皷。旋看錦纈裹條枚。平山已自〉

〈勝超然。况復鶯花二月天。管領鶯花屬仙伯。不應草草賦歸田。呈趙帥。虞美人。凝香仙伯鶯花主雅意憐羈旅。略分春色便濃歡。街吏何煩日〉

〈日報平安。詩人一醉龍公妒恰限今朝雨關門獨酌强伸眉。也勝栖栖。腰鋪守風時。鷓鴣天詞。閑去街頭賞大花。翠帷珠幰護豪華。西真宴罷群〉

〈仙醉。千尺黄雲錯紫霞。團粉黛。閙簫笳使星𨂷處駐靈槎。定知今夜遊僊夢。不落西京姚魏家。遍賞揚州百種花。因循忘却鬢蒼華客間慣刻分〉

〈題燭。坐乆還生醉眼霞催摻皷。趂鳴笳。未應回首問歸槎清明寒食風煙地。判到今春不着家。醉閲東風百種花。醒來長悔誤隨車須知緑幕黄〉

〈簾底。别有春藏姚魏家。空想像剩驚嗟夢雲從此漫天涯二年得趂花前約。潘鬢緣愁恐更華魏鶴山大全集即席和丁夔帥黼送行詩韻。人生〉

〈行止莫非天。去國重來十七年。學自孔顔期有是。道非堯舜敢陳前。憂時正念梁甌缺。視已當如趙璧全若得時清身不辱。儘教人道是登仙眼〉

〈明織翠剪新詩。勉我當今尚可為。知覺斯民知覺我。溺饑天下溺饑誰。志亨不管身窮達。誼正寧論効疾遲倒盡玉瓶談未了沙頭忍淚與君辭洪〉

〈平齋集送興元聶帥。泛觀天地間一氣如爨鼎半鼎沸正急半鼎獨爾靜從旁更益薪既徃漫不省。疇當起沃之。轆轤轉修綆。長空墮旄頭。胡命〉

〈懸漏頃不戢方自焚餘熖燎吾境。淑從淮漢擾。馴至褒斜警。勢欲合南北。事須得要領和固不可為。戰亦未易逞中興關人謀。而可𠋣天幸。君侯富〉

〈經綸。頗牧在禁省。憂國如憂家。申且抱耿耿袖中平戎策。直欲繋其頸。玉斧下青冥。上游建巨屏。秋髙馬正肥。慨慷沂巴郢。鏠旗凛太一。福星映參〉


〈井。蜀從更化來舊痛甫甦醒。風寒不善護遂與勞復等。内勢既盭盩。外兵且贅癭。但嗟車轔轔未見旗整整胷中百萬兵。氣壓貔虎猛。凉飙送先聲。〉

